
K.DH.SH.11.nr.1535/23

GJYKATA KOMERCIALE E KOSOVES — Dhomat e Shkallés sé Dyté&, né kolegjin e pérbéré
nga gjyqtarét Dren Rogova, kryetar, Ramush Bardiqi dhe Krenar Berisha, anétaré, né konfliktin
administrativ sipas padis€ s¢ paditésit “Conex Group” Sh.P.K., me NUI: 70464055, me seli né
Gurakoc, Komuna e lIstogut, té cilin e pérfagéson pronari D.F., kundér té paditurit Organi
Shqyrtues 1 Prokurimit, me seli né Prishtin€, rr. “Migjeni” pn., t€ cilin sipas autorizimit e
pérfagéson Erélenta Popaj nga Avokatura Shtetérore, me bazé juridike: anulim i aktit
administrativ — pérkatésisht anulim i Vendimit PSH.nr.728/18 té datés 13.12.2018, duke
vendosur lidhur me ankesén e té paditurit té ushtruar kundér Aktgjykimit té Gjykatés Komerciale
té Kosovés — Dhomat e Shkallés sé Paré - Departamenti pér Céshtje Administrative, KA.nr.96/22
té datés 25.09.2023, né seancén e kolegjit té mbajtur me daté 24.10.2024, mori kété:

AKTGIYKIM

REFUZOHET si e pabazuar ankesa e té paditurit Organi Shqyrtues i Prokurimit, me seli né
Prishting, ndérsa Aktgjykimi i Gjykatés Komerciale té Kosovés — Dhomat e Shkallés sé Paré -
Departamenti pér Céshtje Administrative, KA.nr.96/22 té datés 25.09.2023, VERTETOHET.

Arsyetim

Gjykata Komerciale e Kosovés — Dhomat e Shkallés sé Paré - Departamenti pér Céshtje
Administrative, (tani e tutje: “Gjykata e shkallés s€ par€”), me Aktgjykimin KA.nr.96/22 té
datés 25.09.2023, (tani e tutje: “aktgjykimi i ankimuar”), n€ térési ka aprovuar si t€ bazuar
kérkesépadiné e paditésit “Conex Group” Sh.P.K., me seli né Gurakoc, Komuna e Istogut,
(tani e tutje: “paditési”’), ashtu q€ ka anuluar Vendimin PSH.nr.728/18 té datés 13.12.2018,
(tani e tutje: “akti i kontestuar administrativ’), t€ nxjerré nga i padituri Organi Shqyrtues i
Prokurimit, (tani e tutje: “i padituri”) si i pabazuar dhe ¢éshtjen e ka kthyer tek i1 padituri pér
rivlerésim dhe rivendosje. Dhe me pikén 111 té dispozitivit té aktgjykimit té ankimuar éshté
vendosur gé secila palé ndérgjyqése t’1 barté shpenzimet e veta procedurale.

Kundér Kkétij aktgjykimi brenda afatit ligjor ka ushtruar ankesé i padituri pér shkak té
vértetimit té gabuar apo jo té ploté té gjendjes faktike, dhe zbatimit té gabuar té sé drejtés

materiale, me propozimin qé Gjykata Komerciale — Dhomat e Shkallés sé Dyté té aprovojé
né térési si té bazuar ankesén e té paditurit, ashtu gé té anulohet aktgjykimi i ankimuar dhe
Vendimi PSH.nr.728/18 i datés 13.12.2018, pérkatésisht akti i kontestuar administrativ i té
paditurit té mbetet né fuqi.

Pérgjigje né ankesé nuk ka parashtruar paditési.

Gjykata Komerciale — Dhomat e Shkallés sé Dyté, si gjykaté e shkallés sé dyté, i shqyrtoi
shkresat e Iéndés, vlerésoi ligjshmériné e aktgjykimit té ankimuar né kuptim té nenit 12 té
Ligjit Nr.08/L-015 pér Gjykatén Komerciale, dhe nenit 194 té LPK-sg, né drejtim té thénieve
né ankesé, dhe pas shqyrtimit edhe té shkresave té tjera té 1éndés vlerésoi se:

- Ankesa éshté e pabazuar.

Nga shkresat e I&ndés rrjedhé se paditési brenda afatit ligjor prané Gjykatés sé shkallés sé
paré ka parashtruar padi kundér té paditurit pér inicimin e konfliktit administrativ, me
kérkesé pér anulimin e aktit té kontestuar administrativ té té paditurit si t& kundérligjshém,
me arsyetimin se pérmes kétij akti administrativ i padituri, si shkallé e dyté né proceduré
administrative, padrejtésisht ka hedhur poshté ankesén e paditésit si té palejuar, dhe po ashtu
i padituri me kété akt administrativ ka shpallur paditésin operator ekonomik té
papérshtatshém profesionalisht pér shkelje té rénda profesionale sipas nenit 65, para. 3, pika
4 té LPP-sé, gjé gé e ka kualifikuar paditésin si palé pa interes juridik material konform nenit
4, para. 1.26 té LPP-sé, pérkitazi me nenin 111, para. 1-8 té LPP-sé. Po ashtu, sipas paditésit,
me kété akt té kontestuar administrativ i padituri ka lejuar Autoritetin Kontraktues té
vazhdojé tutje me procedurat e prokurimit publik nése nuk ka ndonjé ankesé tjetér. Ndérsa,
Autoriteti  Kontraktues pérmes Njoftimit pér dhénie té kontratés té Ministrisé sé
Infrastrukturés (tani e tutje: “Autoriteti Kontraktues”) me numér té prokurimit 17-071-211
Peja 2 ka shpallur fitues té thirrjes operatorin ekonomik “Granit” Sh.P.K., me seli né Istog,
gjé gé i ka shkaktuar déme paditésit. Pér kéto arsye, paditési ka konsideruar qé akti i
kontestuar administrativ i té paditurit éshté i pabazuar dhe se i njéjti duhet té anulohet. Po
ashtu, paditési ka kérkuar edhe kompensimin e shpenzimeve procedurale.

Gjykata Komerciale — Dhomat e Shkallés sé Paré — Departamenti pér Céshtje Administrative,
si gjykaté e shkallés sé paré, pasi ka administruar provat e propozuara, mbajtur seancén e
shqyrtimit kryesor dhe pasi ka vlerésuar vendimin e kundérshtuar, né Aktgjykimin e saj
KA.Nr.96/22 té datés 25.09.2023, ka ardhur né pérfundim se kérkesépadia e paditésit &shté e
bazuar.

Gjykata e shkallés sé paré pasi ka béré vlerésimin e provave té administruara, pretendimeve
té paléve dhe shkresat e Iéndés né kété konflikt administrativ, ndér té tjera, ka ardhur né
konstatimet si né vijim:

7.1.  Me Vendimin PSh.nr.728/18 té datés 13.12.2018 té Panelit Shqyrtues té Organit

Shqyrtues té Prokurimit, pérkatésisht me aktin e kontestuar administrativ té té paditurit,

éshté hedhur poshté si e palejuar ankesa e paditésit né cilésiné e operatorit ekonomik
aplikues, kundér eliminimit té tij lidhur me aktivitetin e prokurimit publik me titull:
“Mirémbajtje verore dhe dimérore e rrugéve nacionale dhe regjionale t€ Kosovés 2017-
2018-2019”, me numér té€ prokurimit: 17-071-211 Lot Pjesa 2, inicuar nga Autoriteti
Kontraktues — Ministria e Infrastrukturés, me arsyetimin se paditési né cilésiné e
operatorit ekonomik ka gené i papérshtatshém profesionalisht pér shkak té shkeljeve té
rénda profesionale, sipas nenit 65, para. 3, pika 4 té LPP-sé. Sipas konstatimit té kétij
akti té kontestuar administrativ thuhet se né rastin konkret kemi aktgjykim dénues nga
Gjykata Themelore né Prishtiné pér personin me inicialet V.F. — pronarin e biznesit
“Conex Group” Sh.P.K., me t€ cilin aktgjykim personi né fjal€ &shté shpallur fajtor pér
vepreén e falsifikimit, mashtrimit, dhe deklarimit té rremé nén betim, fakt ky i konstatuar
me Vendimin nr. 518/18, 528/18, 531/18 té datés 23.10.2018 té OSHP-s&, né kété rast
té té paditurit. Sipas té paditurit, kéto kané gené arsyet se pérse paditési éshté vlerésuar
si palé pa interes juridik material konform nenit 4, para. 1.26 t€ LPP-sé, pérkitazi me
nenin 111, para. 1-8 té LPP-sg;

Gjykata e shkallés sé paré ka vlerésuar se shkaku kryesor dhe i vetém i eliminimit té
paditésit nga aktiviteti i prokurimit publik sipas Vendimit PSh.nr.728/18 té datés
13.12.2018, pérkatésisht sipas aktit té kontestuar administrativ té té paditurit, éshté i
pabazuar sepse ky shkak nuk éshté vértetuar me asnjé prové. Né kété drejtim: sé pari,
nuk éshté veértetuar identiteti i personit té dénuar ku né kété akt té kontestuar
administrativ i padituri i referohet kétij personi me inicialet V.F., e gé nuk pérputhet me
inicialet e asnjérit pronar té “Conex Group” Sh.P.K., ku sipas Certifikatés s€ biznesit me
nr. 70464055, me daté regjistrimi 19.12.2017, pronaré t€ biznesit “Conex Group”
Sh.P.K. jané D.F. dhe Elvane Fetahi Selmanaj; sé dyti, i padituri né kété akt té kontestuar
administrativ nuk ka arsyetuar se ¢faré pozite ka personi me iniciale V.F. né “Conex
Group” Sh.P.K., né kété rast operator ekonomik i eliminuar; dhe sé treti, i padituri nuk
e ka bashkéngjitur Aktgjykimin e Gjykatés Themelore né Prishtiné té datés 23.10.2018.
Pér t’a vértetuar kété fakt, Gjykata e shkall€s s€ paré ka verifikuar t€ dhénat e personave
té dénuar dhe pér D.F. dhe Elvane Fetahi Selmanaj ka konstatuar se té njéjtit nuk jané té
dénuar pér ndonjé vepér penale;

Akti i kontestuar administrativ i té paditurit nuk mund té shqyrtohet né bazé té fakteve
té vértetuara né procedurén administrative pér shkak se né pikat esenciale nuk jané
vértetuar plotésisht, e qé né faktet e vértetuara éshté nxjerré nga i padituri njé konkluzion
jo i drejté né piképamje té gjendjes faktike, rrethana kéto qé do té kishin réndési pér
zgjidhjen e céshtjes. Pér kéto arsye, Gjykata e shkallés sé paré ka aprovuar
kérkesépadiné dhe ka anuluar aktin e kontestuar administrativ té té paditurit;

Mé tutje, Gjykata e shkallés sé paré ka udhézuar té paditurin gé né rivlerésim té céshtjes
duhet té vértetoj shkakun kryesor té mbéshtetur né prova pér té cilin paditési éshté
eliminuar dhe duhet té pércaktojé se ¢faré pozite mbané personi me iniciale V.F. né
“Conex Group” Sh.P.K., sepse né aktin e kontestuar administrativ t€ t€ paditurit kemi té

béjmé me iniciale gé nuk pérputhen me inicialet e pronaréve — gjé gé éshté né
kundérshtim me arsyetimin e kétij akti administrativ.

Gjykata Komerciale — Dhomat e Shkallés sé Dyté nisur nga kjo gjendje e ¢éshtjes vlerésoi
se géndrimi dhe pérfundimi juridik i Gjykatés sé shkallés sé paré éshté i drejté dhe i ligjshém,
pasi: aktgjykimi i ankimuar nuk éshté i pérfshiré né shkelje thelbésore té dispozitave té
procedurés kontestimore nga neni 182, para. 2, pika b), g), j), k) dhe m) té LPK-sé, pér té
cilat shkelje Gjykata ankimore kujdeset sipas detyrés zyrtare né bazé té nenit 194 té LPK-sé;
né aktgjykimin e ankimuar éshté béré konstatimi i ploté dhe i drejté i gjendjes faktike; dhe
se e drejta materiale 8shté zbatuar né ményreé té drejté.

Kolegji i késaj gjykate, sa i pérket pretendimeve ankimore té té paditurit né lidhje me
vértetimin e gabuar dhe jo té ploté té gjendjes faktike gjeti se né ankesé nuk ekziston ndonjé
pretendim ankimor gé éshté i argumentuar dhe i shogéruar me ndonjé bazé juridike.
Gjithsesi, Kolegji i késaj gjykate nga shqyrtimi i béré né ankesg, aktgjykimin e ankimuar,
dhe shkresat e tjera té Iéndés gjeti se Gjykata e shkallés sé paré ka béré konstatimin e drejté
dhe té ploté té gjendjes faktike. Po ashtu, Gjykata ankimore gjeti se ndérmjet shkresave té
Iéndés dhe gjendjes sé konstatuar faktike me aktgjykimin e ankimuar nuk ekziston ndonjé
mospérputhje. Si rrjedhojé, Gjykata ankimore pretendimet ankimore té té paditurit né lidhje
me konstatimin e gabuar apo jo té ploté té gjendjes faktike i vlerésoi si pretendime té
pabazuara.

Né kété drejtim, Gjykata ankimore vlerésoi se identifikimi i sakté i personit me inicialet V.F.
dhe konstatimi i sakté i raportit té tij me paditésin, e bashké me té konstatimi i sakté i statusit
té tij g€ ai apo ajo eventualisht mund t’a ket€ tek paditési, pér t€ paditurin, si organ 1 shkall€s
sé dyté né proceduré administrative, kané paraqitur kushte imperative pér vierésimin e drejté
dhe té ploté té gjendjes faktike, vetém pas plotésimit té té cilave kushte i padituri do té mund
té zbatonte sakté té drejtén materiale. Ndérsa Gjykata e shkallés sé paré edhe pse né ményré
té sakté i ka vérejtur kéto mangési, ajo e ka pasur plotésisht té pamundur né bazé té shkresave
té 1éndés ndricimin e kétyre rrethanave faktike, pa té cilat assesi nuk mund té nxirret njé
vendim i sakté meritor pér kété céshtje juridike administrative. Pérkatésisht, Gjykata e
shkallés sé paré e ka pasur plotésisht té pamundur identifikimin e personit me inicialet V.F.,
pér arsye se i padituri edhe pse e ka pérmendur Aktgjykimin e Gjykatés Themelore né
Prishtiné t€ datés 23.10.2018, t€ njéjtin nuk 1’a ka parashtruar Gjykatés s€ shkallés sé par€,
sikurse nuk i’a ka parashtruar edhe Gjykatés sé shkallés sé dyté népérmjet ankesés. Prandaj,
Gjykata e shkallés sé paré me ploté té drejté dhe né ményré té sakté ka udhézuar té paditurin,
si organ té shkallés sé dyté né proceduré administrative, se si duhet té veprojé pérgjaté
rivlerésimit dhe rivendosjes né kété ¢éshtje.

Gjykata ankimore gjeti se pérderisa i padituri pretendon se ka pasur té drejté té nxjerré aktin
e kontestuar administrativ pérmes té cilit ka shpallur si profesionalisht té paafté paditésin né
aktivitetin e prokurimit publik dhe po ashtu ka shpallur paditésin si palé pa interes juridik né
kété aktivitet t& prokurimit publik, 1 nj&jti ka pasur dhe ka pér detyrim ligjor g€ t’i provojé
faktet mbi té cilat i bazon pretendimet e veta. Né kété drejtim:

I padituri, si organ i shkallés sé dyté né proceduré administrative, ka dhe ka pasur pér
detyrim ligjor né proceduré administrative provimin e fakteve mbi té cilat ka nxjerré
aktin e kontestuar administrativ, né bazé té nenit 90, para. 2 té LPPA-sé i cili thekson:
“... Pérgjegjésia pér té siguruar provat bie né kompetencén e organit publik gé udhéheq
procedurén administrative”. Prandaj, t€ paditurit né rivlerésim dhe rivendosje té ¢éshtjes
né proceduré administrative pérséri i takon barra e provés;

Duke u nisur nga neni 63 i LKA-sé dhe duke marré parasysh se paditési i ka provuar té
gjitha faktet mbi té cilat i bazon pretendimet e veta né lidhje me faktin e té mosqenurit
té pronaréve dhe té drejtorit té tij persona té dénuar penalisht né kuptim té nenit 7, para
1 dhe nenit 319, para. 1 té LPK-sé, né kété rast té paditurit né kété konflikt administrativ
si palé ndérgjygeése i ka takuar barra e provés né kuptim té nenit 322 dhe 331, para. 1 té
LPK-sé, t€ cilén nuk ka té drejté t’a refuzojé né qoft€ se vazhdon t€ mbéshteté
prentendimet e tij, né kuptim té nenit 334 té LPK-sé. Ndérsa né kété konflikt
administrativ 1 padituri ka vazhduar t’i mbrojé pretendimet e tij pa parashtrimin e
provave pérkatése.

11.2.1. Neni 63 i LKA-sé: “Nése ky ligj nuk pérmban dispozita pér procedurén né konfliktet

administrative, do té zbatohen pérshtatshmérisht dispozitat e ligjit pér procedurén
kontestimore”;

11.2.2. Neni 322 i LPK-sé i cili thekson: “1. Né& qofté se gjykata né bazé té provave té marra

(neni 8 i kétij ligji) nuk mund té konstatojé me siguri ndonjé fakt, pér ekzistimin e
faktit do té pérfundojé duke i aplikuar rregullat mbi barrén e provés; 2. Pala gé
pretendon se i takon njé e drejté ka pér detyré té provojé faktin gé éshté genésor
pér krijimin ose realizimin e saj, po qé se ligji nuk parasheh dig tjetér; ...”;

11.2.3. Neni 331, para. 1 i LPK-sé thekson: “Cdo palé ndérgjygése detyrohet kryesisht té

paragesé shkresat gé ka pérdorur pér té provuar théniet e veta”;

11.2.4. Neni 334 i LPK-sé thekson: “Pala nuk mund té refuzojé paraqitjen e dokumentit,

po gé se ajo veté i éshté referuar dokumentit si mjet provues pér théniet, apo né
gofté se éshté fjala pér dokumentin té cilin sipas ligjit ka pér detyré ta dorézojé ose
ta tregojé apo, né qofté se dokumenti, duke marré parasysh pérmbajtjen e tij
konsiderohet si i pérbashkét pér té dy palét”.

Dhomat e Shkallés sé Dyté vlerésuan se i padituri nuk mund té thirret né Aktgjykimin e
Gjykatés Themelore té Prishtinés té datés 23.10.2018 si prové té pranueshme, pérderisa té
njéjtin nuk 1’a ka parashtruar paditésit pérgjaté téré procedurés administrative, e aq mé tepér

kur t€ njéjtin nuk 1’a ka parashtruar Gjykatés s€ shkallés s€ paré dhe Gjykatés sé shkallés sé&
dyté pérgjaté zhvillimit té konfliktit administrativ.

Dhomat e Shkallés sé Dyté té késaj gjykate sa i pérket pretendimeve ankimore té té paditurit
né lidhje me zbatimin e gabuar té sé drejtés materiale, konstatuan se kéto pretendime jané té
pabazuara. Pér mé tepér, i padituri me pretendimet ankimore ka treguar se né cilat dispozita
ligjore té sé drejtés materiale 8shté zbatuar pér nxjerrjen e aktit té kontestuar administrativ té
tij. Mirépo, i padituri né pretendimet ankimore nuk sqgaron se cilén dispozité ligjore té sé
drejtés materiale e ka shkelur Gjykata e shkallés sé paré me aktgjykimin e ankimuar.

Bazuar né té lartcekurat, Gjykata ankimore erdhi né pérfundim qé Gjykata e shkallés sé paré
pasi ka béré vértetimin e drejté dhe té ploté té gjendjes faktike, e njéjta ka zbatuar né ményré
té sakté té drejtén materiale.

Nga sa u tha mé larté, Gjykata Komerciale — Dhomat e Shkallés sé Dyté gjeti se Gjykata e
shkallés sé paré né ményré té drejté dhe té ligjshme ka vendosur né kété céshtje té konfliktit
administrativ, prandaj né mbéshtetje té nenit 209, para. 1, pika (b) té LPK-sé, vendosi si né
dispozitiv té kétij aktgjykimi.

GJYKATA KOMERCIALE E KOSOVES
Dhoma e Shkallés sé Dyté
K.DH.SH.I1.nr.1535/23 daté 24.10.2024

Kryetari i Kolegjit, gjyqtari
Dren Rogova

